
(əvvəli 1-ci səhifədə) 

İqtisadiyyatın digər sahələrində 
də yüksək göstəricilər qeydə alınıb. 
Məsələn, ixracda qeyri-neft sektorunun 
payı 7,4 faizdən 13,7 faizə çatıb. İdxa-
lın həcmi 1,7 dəfə artaraq 6,6 milyard 
dollardan 10,7 milyard dollara yüksəlib. 
Dövlət büdcəsinin gəlirləri 2,1 dəfə 
artaraq 24,7 milyard manat təşkil edib. 

Ölkədə investisiya mühitinin yax-
şılaşması nəticəsində 2010-2020-ci 
illərdə iqtisadiyyata 211,2 milyard ABŞ 
dolları həcmində investisiya qoyulub. 
O cümlədən, daxili investisiya 110,3 
milyard ABŞ dolları, xarici investisiya 
isə 101 milyard ABŞ dolları təşkil edib. 
Qoyulan investisiyaların 130 milyard 
ABŞ dollarından çoxu qeyri-neft sekto-
runun inkişafına yönəldilib. 

Azərbaycanın sosial - iqtisadi 
sahələrdə əldə etdiyi uğurlar, eləcə 
də ölkədə həyata keçirilən iqtisadi 
islahatlar, rəqabətədavamlı, innovativ 
iqtisadi sistemin formalaşdırılması 
istiqamətində atılan ardıcıl addımlar 
dünyanın aparıcı iqtisadi-maliyyə ins-
titutlarının, iqtisadi azadlıq səviyyəsini 
tədqiq edən mərkəzlərin diqqətindən 
bu gün də kənarda qalmır və yüksək 
qiymətləndirilir. 

Beynəlxalq reytinq agentliklərinin 
proqnozları da bir daha təsdiqləyir ki, 
Azərbaycan artıq iqtisadi cəhətdən 
azad ölkədir. Respublikada əlverişli biz-
nes, investisiya mühiti mövcuddur. Eyni 
zamanda, hökumət vergi gəlirlərində və 
kapital xərclərində, habelə milli valyuta-
nın məzənnəsi ilə bağlı təsirli nizamla-
yıcı addımlar atmaqla mövcud valyuta 
ehtiyatlarının azalmasının qarşısını 
alır. Bu isə liberal iqtisadi islahatların, 
düşünülən, elmi əsaslara malik inkişaf 
konsepsiyasının həyata keçirilməsi, 
siyasi iradə nəticəsində mümkün olub 
və bütün bunlar dövlətimizin dünyanın 
inkişaf etmiş ölkələri səviyyəsinə çat-
maq əzmindən, Azərbaycanın uğurlu 
gələcəyindən xəbər verir.

Xatırladım ki, təkcə bu ilin ötən 
aylarında dünyanın aparıcı iqtisadi-
maliyyə institutlarının, beynəlxalq 
reytinq agentliklərinin hesabatlarında 
ölkəmizin sosial-iqtisadi həyatı ilə bağlı 
ayrı-ayrı sahələrdə əldə edilən uğurlar 
yüksək dəyərləndirilib, gələcək inki-
şafla bağlı müsbət proqnozlar verilib. 
Məsələn, Azərbaycanda aparılan iqti-
sadi islahatlar Dünya Bankı tərəfindən 
dəstəklənib, ölkə rəhbərliyinin uğurlu 
sosial-iqtisadi siyasəti nəticəsində 
əldə olunan nailiyyətlər yüksək 
qiymətləndirilib.

Beləliklə, Prezident İlham Əliyev 
ölkəmizi 18 il ərzində həm iqtisadi, 
həm də siyasi cəhətdən gücləndirdi, 
regionun lider dövlətinə çevirdi, nəhəng 
nəqliyyat-kommunikasiya, neft, qaz, 
enerji layihələrinin təşəbbüskarı kimi 
çıxış etdi. Bununla da Azərbaycanın 
Ermənistana və bütün dünyaya Cənubi 
Qafqazda ən güclü dövlət olduğunu 
göstərdi. 

Ümumiyyətlə, dövlətimizin başçısı 
2003-cü ildə qarşıya qoyduğu və bəyan 
etdiyi strateji hədəfləri gerçəkləşdirmək 
üçün ötən müddətdə istər beynəlxalq 

miqyasda, istərsə də ölkə daxilində 
məqsədyönlü, ardıcıl, düşünülmüş 
siyasət həyata keçirdi və “güclü dövlət” 
konsepsiyasını reallaşdırmağa nail 
oldu. Bununla da dövlətimizin başçısı 
qurucu, birləşdirici, Azərbaycan xal-
qının bütün istək və arzularını real-
laşdıran, öz fəaliyyətində Azərbaycan 
dövlətinin maraqlarını ən ali məqsəd 
kimi görən və bütün qüvvəsini bu 
istiqamətə yönəldən, xalqın birmənalı 
şəkildə dəstəklədiyi, etimad göstərdiyi 
liderə çevrildi. 

Onu da qeyd etmək yerinə düşər ki, 
dövlətimizin başçısı fəaliyyəti dövründə 
Silahlı Qüvvələrimizin modernləşməsini 
də diqqət mərkəzində saxlayırdı. Yeri 
gəlmişkən, ulu öndər Heydər Əliyev 
yenidən ölkəyə rəhbərliyə başlayan-
dan sonra sosial-iqtisadi, demokra-
tik islahatlarla bərabər, mükəmməl 
nizami ordunun da əsası qoyuldu. 
Prezident İlham Əliyev isə son 18 
ildə Silahlı Qüvvələrin fəaliyyətinin 
gücləndirilməsinə mühüm önəm verdi. 
Bunun üçün, ilk növbədə, ölkəmizdə 
milli həmrəylik, xalq-iqtidar birliyi 
yaradıldı, ciddi kadr islahatı aparıldı, 
cəmiyyətdə sosial ədalətin yaradılması 
üçün bir sıra layihələr gerçəkləşdirildi. 
Eyni zamanda, güclü iqtisadiyyat qurul-
du, karbohidrogen ehtiyatlarının hasilatı 
və ixracı istiqamətində xüsusi addımlar 
atıldı. Dövlətimizin başçısı ordu qurucu-
luğunu bütün yuxarıda sadalananlarla 
paralel apardı. 

Ölkə rəhbəri çıxışlarının birində 
bu məqama toxunaraq, Ermənistana 
sarsıdıcı hərbi zərbənin vurulma-
sında xalq-iqtidar-ordu amilinin 
əhəmiyyətini yüksək dəyərləndirib: “Biz 
bu torpaqlara Azərbaycan xalqının, 
şəhidlərimizin canı, qanı bahasına, 
qəhrəmanlarımızın şücaəti hesabına 
qayıtmışıq. Biz güc toplamalı idik və 
toplayırdıq. Mən son 17 il ərzində xalqa 
müraciət edərkən dəfələrlə deyirdim ki, 
biz daha güclü olmalıyıq, daha qüdrətli 
ordu qurmalıyıq. Bu gün dünyada güc 
amili həlledici rol oynayır. Haqq-ədalət 
bizim tərəfimizdədir, beynəlxalq hüquq 
bizim tərəfimizdədir, güc də bizim 
tərəfimizdə olmalıdır. Məhz gücümüzün 
yetərli dərəcədə olmaması nəticəsində 
Azərbaycan 1990-cı illərin əvvəllərində 
işğala məruz qalmışdır...” 

Bəli, 18 il ərzində Azərbaycan 
iqtisadiyyatının güclənməsinin, bunun 
sayəsində isə Silahlı Qüvvələrimizin 
dünyanın ən güclü orduları sırasında 
yer almasının məntiqi nəticəsi idi ki, 
ötən il sentyabrın 27-də ölkəmizin 
işğalçıya qarşı başladığı əks-hücum 
əməliyyatı tam qələbə və düşmənin 
kapitulyasiyası ilə yekunlaşdı. Bunun-
la da Vətən müharibəsi başa çatdı. 
Azərbaycan bu savaşda parlaq qələbə 
qazandı, işğal aldındakı torpaqlarımızı 
yağılardan təmizlədi. Müzəffər ordumuz 
düşmənin torpaqlarımızdan qovulma-
sında müstəsna xidmətlər göstərdi, 
zəfər uğrunda inadından dönmədi, 
əzmlə, cəsarətlə son nəticəyə qədər 
döyüşdü. 

Azərbaycan Prezidenti çıxışlarının 
birində bir çox ekspertlərin fikirlərinə 
əsaslanaraq, bildirib ki, Azərbaycan 

torpaqlarımızın azad edilməsində XXI 
əsrin müharibəsini aparıb. XXI əsrdə 
ilk dəfə olaraq, bu miqyasda və bu 
səmərə ilə qısa müddət ərzində tarixi 
nailiyyətlər əldə edilib, ordumuz ən ağır 
əməliyyatları uğurla başa çatdırıb, ən 
çətin, mürəkkəb sədləri asanlıqla dəf 
edib. Buna görə də dünyanın bir sıra 
inkişaf etmiş ölkələrində Azərbaycanın 
hərbi təcrübəsinin öyrənilməsi qərara 
alınıb. 

Silahlı Qüvvələrimizdən söz 
düşmüşkən, bir məsələni də xü-
susi vurğulamaq istərdik. Belə ki, 
Azərbaycan döyüşlərdə hərb tarixinə 
yenilik kimi düşən strategiyanın tətbiqi 
ilə ən müasir silahlardan istifadəyə xü-
susi önəm verdi. Nəticədə həm sürətlə 
irəlilədi, işğal altındakı ərazilərimizi 
yağılardan təmizlədi, həm də düşmənin 
bütün hərbi texnikasını darmadağın 
etdi, canlı qüvvəsinə ciddi zərbə vurdu. 
Bununla da beynəlxalq təşkilatların 30 
il ərzində edə bilmədiklərini Azərbaycan 
Ordusu Ali Baş Komandanın rəhbərliyi 
ilə qısa müddətdə gerçəkləşdirdi. 

Ordumuz əks-həmlə əməliyyatları 
zamanı müasir texnoloji silahlar-
la düşmənin komanda-idarəetmə 
məntəqələrini, raket və artilleriya 
vasitələrini, döyüş texnikasını və 
təminatını sıradan çıxaraq onu faktiki 
olaraq iflic vəziyyətinə gətirdi. Müasir 
texnoloji silahlar Silahlı Qüvvələrimizin 
güc alətlərindən yalnız biri idi. 
Müharibənin taleyini müəyyənləşdirən 
başda Ali Baş Komandanımız olmaqla, 
döyüş meydanında əsl qəhrəmanlıq 
göstərən Azərbaycan əsgəri və onun 
cəsur komandirləri idi. Məhz onla-
rın səyi nəticəsində iflic vəziyyətə 
düşən Ermənistan ordusu arsenalın-
da olan köhnə və istismar müddəti 
bitmiş silah sistemlərini də döyüşə 
cəlb etdi və nəticəsi rüsvayçı şəkildə 
uduzmaq oldu. Bununla da Silahlı 
Qüvvələrimiz “Ermənistan ordusunun 
nəğlubedilməzliyi” mifini darmadağın 
etdi.

Vətən müharibəsində ordumuz-
da şəxsi heyətin ruh yüksəkliyini 
xüsusi qeyd etməliyik. Bu baxımdan 
Azərbaycan Silahlı Qüvvələri təkcə si-
lah və müasir texnika gücünə yox, həm 

də yüksək döyüş ruhu, vətənpərvərlik 
nümunəsi ilə möhtəşəm qələbəni 
reallaşdırdı. Əsgər və zabitlərimizin 
fiziki və qəhrəmanlıq gücü hesabına 
Şuşanın işğaldan azad edilməsi bunun 
bariz ifadəsidir. Çünki Şuşa elə bir 
yerdir ki, oranı 5-10 günlük hazırlıqla 
azad etmək mümkün deyildi. Bunun 
üçün illərlə hazırlıq keçilməsi lazım idi. 
Ali Baş Komandanın nəzarəti altın-
da Azərbaycan Ordusu bu hazırlığı 
keçmişdi, hər cür mürəkkəb relyefdə, 
hava şəraitində döyüşmək bacarıqla-
rına yiyələnmişdi. Şuşa əməliyyatının 
xarakteri elə idi ki, orada heç bir səhvə 
yol vermək olmazdı. Əməliyyat ən kiçik 
detallarına qədər, ən yüksək dəqiqliklə, 
dəqiq kəşfiyyat məlumatları əsasında 
və yüksək peşəkarlıqla hazırlanmalıydı, 
hazırlandı da. Əməliyyata elə heyət 
cəlb olundu ki, onun icrasında kiçik də 
olsa səhvə yol verilmədi.

Şuşa əməliyyatında bir məqsəd də 
şəhərin dağıntılara məruz qalmasına 
yol verməmək idi. Bu məqsədə də nail 
olundu, şəhər demək olar ki, dağıntı-
sız azad edildi. Hərbçilərimiz sıldırım 
qayalarla yuxarı qalxaraq, düşməni 
heç gözləmədiyi yerdə yaxaladılar, 
yaxın məsafəli, əlbəyaxa döyüşdə onu 
məğlub edib, içərilərə doğru irəlilədilər. 
Bu isə düşməni panikaya düşməsinə, 
idarəçiliyi itirməsinə gətirib çıxardı. 
Beləliklə, işğalçı bütünlüklə Şuşadan 
qovuldu.

Yeri gəlmişkən, son bir neçə ilin 
statistikasına əsasən, ölkəmiz müasir 
silahlanmaya görə, Avropada 2-ci, dün-
yada 3-cü yerdə qərar tutub. Şübhəsiz 
ki, bütün bu uğurlar dövlətimizin baş-
çısının həyata keçirdiyi məqsədyönlü 
ordu quruculuğu siyasəti sayəsində 
mümkün olub.

Əgər belə olmasaydı, hazırda 
Azərbaycan Ordusu torpaqlarımı-
zı işğaldan azad etmək üçün BMT 
Təhlükəsizlik Şurasının kağız üzərində 
qalan 4 qətnaməsini təkbaşına real-
laşdıra, hərb meydanında düşmənə 
qalib gələ, cəbhə xəttinin bütün 
istiqamətlərində əməliyyat şəraitinə tam 
nəzarət edə bilməzdi. 

Vaqif BAYRAMOV, “Xalq qəzeti”

Pərviz Şahbazov:  Türkiyə ilə yaşıl enerji sahəsində 
böyük uğurlara imza atmağın vaxtıdır

Bildirilib ki, ulu öndər Heydər 
Əliyevin qətiyyəti sayəsində  1994-cü 
ildə “Əsrin müqaviləsi”nin imzalan-
masından başlayan müstəqil enerji 
siyasətimiz Türkiyə ilə birgə həyata 
keçirilərək Avrasiya məkanına 
“Bakı-Tbilisi-Ceyhan”, “Bakı-Tbilisi-
Ərzurum”, TANAP, “Cənub Qaz 
Dəhlizi” kimi qlobal enerji-kommuni-
kasiya layihələrini qazandırıb. 

Energetika Nazirliyindən verilən 
məlumatda deyilir ki, birgə siyasi 
iradənin məhsulu olan bu layihələr 
Azərbaycanın, Türkiyənin, eləcə də 
digər ölkələrin enerji təhlükəsizliyinə 
təminat verir, enerji sahəsində 
əməkdaşlığımızı davamlı prosesə 
çevirir: “İndiyə qədər Bakı-Tbilisi-Cey-
han boru xətti ilə Türkiyə və dünya 
bazarlarına təkcə Azərbaycanın, 
təxminən, 437 milyon tondan çox 

nefti nəql edilib. Qaz kəmərləri ilə 
Türkiyəyə “Şahdəniz” yatağından 
81,7 milyard kubmetr təbii qaz nəql 
olunub. 2018-ci ilin iyulundan indiyə 
kimi TANAP-la Türkiyəyə 10,6 milyard 
kubmetr təbii qaz nəql olunub. Bu 
ilin 5 ayı ərzində isə Türkiyəyə nəql 
olunmuş 4,1 milyard kubmetr qazın 
2,2 milyard kubmetri məhz TANAP-
ın payına düşüb. Bu dövrdə TAP ilə 
Avropaya 2,3 milyard kubmetr qaz 
ixrac edilib. Birgə enerji layihələri hər 
iki ölkəni dünya üçün əhəmiyyətli 
enerji mərkəzinə çevirir və Avrasiya-
nın enerji xəritəsində imzalarını ifadə 
edir.”

Nazir ortaq hədəflərə doğru 
həmrəyliklə hərəkətin digər töhfəsi 
kimi SOCAR-ın Türkiyədə neft 
emalı-neft-kimya-enerji və logistika 
inteqrasiyası layihəsində, təbii qazın 

paylanmasında iştirakını qeyd edib. 
Bildirilib ki, “STAR” Neft Emalı Zavo-
du, Petkim və digər layihələr də daxil 
olmaqla enerji sahəsində müştərək 
işbirliyimiz Azərbaycanın Türkiyədəki 
sərmayəsinin sütununu təşkil edir: 
“Azərbaycanın Türkiyədəki sərmayəsi 
18,3 milyard dollara, Türkiyənin isə 
Azərbaycana yatırdığı investisiya-
nın həcmi 13 milyard dollara qədər 
artıb. Prezident İlham Əliyevin ifadə 
etdiyi kimi ancaq qardaş ölkəyə bu 
qədər vəsait, bu qədər yatırım qoyula 
bilər. Bu isə iki ölkə arasındakı siyasi 
etibardan, etimaddan və əlbəttə ki, 
qardaş güvənindən irəli gəlir”, deyə 
nazir əlavə edib.

Çıxışda həmçinin energetika 
sektorunda planlaşdırılan layihələr, 
o cümlədən bərpa olunan enerji 
sahəsində əməkdaşlıqdan bəhs 

edilib. Nazir deyib ki, artıq yaşıl enerji 
sahəsində böyük uğurlara imza atma-
ğın vaxtıdır: “Azad olunmuş ərazilər 
ölkə Prezidenti tərəfindən “yaşıl ener-
ji” zonası elan edilib və orada əsasən 
bərpa olunan enerji mənbələrindən 
– su, günəş və külək enerjisindən 
istifadə ediləcək. Türk şirkətləri də 
azad edilmiş ərazilərdə bərpa olunan 
enerji layihələrində iştirakda maraqlı-
dırlar. Xüsusilə Laçın və Kəlbəcərdə 
külək elektrik stansiyalarının tikintisi 
layihələri üzrə əməkdaşlıq imkanları 
var. Qarabağın “yaşıl enerji” zonasına 
çevrilməsi prosesində türk şirkətləri 
ilə əməkdaşlığımız cəlbedici olmaq-
la bərabər, həm də həmrəyliyimizin 
rəmzi ola bilər.”

Nazir onu da əlavə edib ki, ərazi 
bütövlüyümüzün bərpasının yaratdığı 
imkanlar münasibətlərimizin yüksələn 
xətt üzrə inkişafını təmin edərək 
ölkələrimizi strateji, o cümlədən 
enerji keçidi prosesinin hədəflərinə 
daha da yaxınlaşdıracaqdır. Ha-
zırda yeni reallıqların yaranması, 
Türkiyə-Azərbaycan birliyinin regi-
onda həlledici amilə çevrilməsi isə 
məhz iki ölkənin liderlərinin -- cənab 
İlham Əliyev və cənab Rəcəb Tayyib 
Ərdoğanın bir-birinə güvəninin, qar-
daşlığının, gələcəyə aydın baxışları-
nın zəfəridir. 

Qeyd edək ki, Türkiyənin ener-
getika və təbii sərvətlər naziri Fatih 
Dönməzin və Beynəlxalq Enerji 
Agentliyinin icraçı diektoru Fatih 
Birolun da qatıldığı tədbir üç panel 
üzrə çıxışlar və müzakirələrlə davam 
etdirilib.

 “Xalq qəzeti”

Azərbaycan Respublikası Prezidentinin  
2021-ci il 7 iyun tarixli Sərəncamına Əlavə

Cəlilabad, Lənkəran, Masallı və Yardımlı rayonlarında 
qazılması nəzərdə tutulan subartezian quyularının 

yaşayış məntəqələri üzrə bölgüsünə dair siyahı

Sıra
№-si

Rayonun
adı

Quyuların 
sayı, ədəd 

Yaşayış məntəqələrinin adı Əhalinin sayı, 
nəfər

1. Cəlilabad 6 Boyxanlı kəndi 1740
Cəfərxanlı kəndi 1289
Xəlilabad kəndi 2231
Komanlı kəndi 3270
Təzəkənd kəndi 3264
Üçtəpə kəndi 8277

2. Lənkəran 1 Qurumba kəndi 1496
3. Masallı 4 Hüseynhacılı kəndi 1367

Köcəkli kəndi 2192
Mahmudavar kəndi 5714
Tüklə kəndi 2214

4. Yardımlı 1 Şiləvəngə kəndi 496
Cəmi: 12 12 33 550

Azərbaycanın və Türkiyənin xarici işlər 
nazirləri arasında telefon danışığı olub

İyunun 7-də Azərbaycan Respublika-
sının xarici işlər naziri Ceyhun Bayramov 
ilə Türkiyə Respublikasının xarici işlər 
naziri Mevlüt Çavuşoğlu arasında telefon 
danışığı olub.

Xarici İşlər Nazirliyinin Mətbuat xidməti 
idarəsindən AZƏRTAC-a bildiriblər ki, 
nazirlər bölgədə mövcud olan cari vəziyyət, 
o cümlədən üçtərəfli bəyanatların icrası ilə 
bağlı fikir mübadiləsi aparıblar.

Telefon danışığı zamanı, həmçinin 
ikitərəfli əməkdaşlıq gündəliyi müzakirə 
olunub.

Nazirlər, eyni zamanda, qarşılıqlı 
maraq doğuran digər məsələlər barədə 
müzakirələr aparıblar. 

Azərbaycan  Respublikası 
Nazirlər  Kabinetinin  Qərarı

№ 159       Bakı şəhəri, 5 iyun 2021-ci il

Azərbaycan Respublikası Nazirlər Kabi-
netinin 2010-cu il 1 iyul tarixli 129 nömrəli 
Qərarı ilə təsdiq edilmiş “Doktoranturala-
rın yaradılması və doktoranturaya qəbul 
Qaydaları”nda dəyişiklik edilməsi barədə

Azərbaycan Respublikası Konstitusiyasının 
119-cu maddəsinin səkkizinci abzasını rəhbər 
tutaraq, Azərbaycan Respublikasının Nazirlər 
Kabineti qərara alır:

Azərbaycan Respublikası Nazirlər Kabine-
tinin 2010-cu il 1 iyul tarixli 129 nömrəli Qərarı 
(Azərbaycan Respublikasının Qanunvericilik 
Toplusu, 2010, № 7, maddə 695; 2013, № 10, 
maddə 1228; 2014, № 1, maddə 56; 2017, 
№ 4, maddə 666; 2018, № 11, maddə 2431; 
2019, № 2, maddə 357, № 11, maddə 1863; 
2020, № 1, maddə 67; 2021, № 2, maddə 205; 

Azərbaycan Respublikası Nazirlər Kabinetinin 
2021-ci il 16 mart tarixli 67 nömrəli Qərarı) ilə 
təsdiq edilmiş “Doktoranturaların yaradılması və 
doktoranturaya qəbul Qaydaları”nda aşağıdakı 
dəyişikliklər edilsin:

1. 1.8-ci bəndə “rəyləri əsasında” 
sözlərindən sonra “hər il aprelin 1-dək” sözləri 
əlavə edilsin.

2. 3.5-ci bənddə “AMEA və Nazirlik 
tərəfindən müəyyən edilən müddətlərdə hər il” 
sözləri “hər ilin iyun (xarici dil imtahanı) və sent-
yabr (fəlsəfə və ixtisas fənnindən imtahanlar) 
ayları ərzində” sözləri ilə əvəz edilsin.

Əli ƏSƏDOV 
Azərbaycan Respublikasının Baş naziri

Ramiz Mahmud oğlu Məmmədov
Azərbaycan elmi 

ictimaiyyətinə ağır itki 
üz vermişdir. Coğrafiya 
sahəsində tanınmış alim, 
Dövlət Mükafatı laureatı, 
Azərbaycan Milli Elmlər 
Akademiyasının həqiqi 
üzvü, texnika elmləri 
doktoru, Akademik Həsən 
Əliyev adına Coğrafiya 
İnstitutunun direktoru, 
professor Ramiz Mahmud 
oğlu Məmmədov 2021-ci 
il iyunun 7-də ömrünün 
yetmiş ikinci ilində vəfat 
etmişdir. 

Ramiz Məmmədov 
 1950-ci il fevral ayının 
4-də Gürcüstanın Qarda-
bani rayonunun Qaracalar 
kəndində anadan olmuşdur. 
Orta məktəbi bitirdikdən 
sonra o, 1967–1972-ci illərdə 
Azərbaycan Dövlət Universi-
tetinin fizika fakültəsində ali 
təhsil almış, 1974–1976-cı 
illərdə Moskva Okeanologiya 
İnstitutunda təcrübə keçmiş 
və 1977–1980-ci illərdə 
həmin İnstitutun aspirantura-
sında oxumuşdur. 

Əmək fəaliyyətinə 
 1973-cü ildə Azərbaycan 
Elmlər Akademiyasının 
Coğrafiya İnstitutunun Xəzər 
Elmi Tədqiqat Stansiyasında 
kiçik elmi işçi kimi başlayan 
Ramiz Məmmədov 1980-
1985-ci illərdə Azərbaycan 
Kosmik Tədqiqatlar Elm-
İstehsalat Birliyində labo-
ratoriya və şöbə müdiri 
vəzifələrində çalışmış, 
1986–1991-ci illərdə elmi 
fəaliyyətini Azərbaycan 
Elmlər Akademiyasının 
Geologiya və Coğrafiya 
institutlarında davam etdir-
miş, 1991-ci ildən Coğrafiya 
İnstitutunun Xəzər Dənizi 
Problemləri Mərkəzinin mü-
diri, 1995-ci ildən isə həmin 

İnstitutun elmi işlər üzrə 
direktor müavini işləmişdir. 
O, 2012-ci ildən ömrünün 
sonunadək Azərbaycan Milli 
Elmlər Akademiyasının Coğ-
rafiya İnstitutunun direktoru 
olmuşdur.

Ramiz Məmmədov 1980-
ci ildə okeanologiya ixtisası 
üzrə namizədlik, 1996-cı ildə 
hidrologiya, su ehtiyatları 
və hidrokimya ixtisası üzrə 
doktorluq dissertasiyaları 
müdafiə etmişdir. O, 2001-ci 
ildə Azərbaycan Milli Elmlər 
Akademiyasının müxbir 
üzvü, 2014-cü ildə isə həqiqi 
üzvü seçilmişdir. 

Akademik  Ramiz 
Məmmədovun 
tədqiqatlarının əsas 
istiqamətlərini Xəzər 
dənizinin aktual problemləri 
– iqlim dəyişmələrinin Xəzər 
dənizinə təsiri, habelə 
Xəzərin geofizikası və 
ekocoğrafiyası məsələləri 
təşkil etmişdir. Coğrafi-
yaşünas-alim, həmçinin 
Azərbaycanda səhralaşma 
prosesinin, landşaft plan-
laşdırılması və ətraf mühitin 
mühafizəsi problemlərinin 
əhatəli öyrənilməsinə xüsusi 
diqqət yetirmişdir.

Ramiz Məmmədov 
ölkəmizdə və onun hü-
dudlarından kənarda nəşr 
edilən və elmi ictimaiyyət 
tərəfindən maraqla qarşı-
lanan 300-dək elmi əsərin 
müəllifidir. Məhsuldar elmi 
fəaliyyətlə yanaşı, yüksək ix-
tisaslı kadrların yetişdirilməsi 
işinə böyük qüvvə sərf 
edən alimin rəhbərliyi ilə 
coğrafiya sahəsində 20-yə 
yaxın fəlsəfə və elmlər 
doktoru hazırlanmışdır. 
Ramiz Məmmədov bir sıra 
beynəlxalq ekspedisiyaların 
iştirakçısı olmuş, mötəbər 
konfrans və simpoziumlar-
dakı çoxsaylı çıxışları ilə 
Azərbaycan elmini layiqincə 
təmsil etmişdir.

Akademik Ramiz 
Məmmədovun səmərəli elmi 
və elmi-təşkilati fəaliyyəti 
yüksək qiymətləndirilmişdir. 
O, 2016-cı ildə Azərbaycan 
Respublikasının Dövlət 
Mükafatına layiq görülmüş, 
2020-ci ildə “Şöhrət” ordeni 
ilə təltif olunmuşdur.

Tanınmış alim, bacarıqlı 
elm təşkilatçısı və səmimi 
insan Ramiz Mahmud oğlu 
Məmmədovun xatirəsi onu 
tanıyanların qəlbində daim 
yaşayacaqdır.

Allah rəhmət eləsin!

İlham Əliyev,  
Mehriban Əliyeva

Əli Əsədov 
Sahibə Qafarova 

Samir Nuriyev 
Eldar Əzizov 

Fərəh Əliyeva
Ramiz Mehdiyev 

Akif Əlizadə
İbrahim Quliyev

Arif Həşimov 
Rasim Əliquliyev

Energetika naziri Pərviz Şahbazov 
“Turkuvaz Media Qrupu”nun 
təşkilatçılığı və Türkiyənin Ener-

getika və Təbii Sərvətlər Nazirliyinin 
dəstəyi ilə keçirilən “IV Energetika 
və Təbii Sərvətlər Zirvəsi”ndə iştirak 
edib. Nazir “Türkiyənin enerjisi - Pan-
demiyadan sonra enerji sənayesini 
yenidən düşünmək” devizi altında 
təşkil olunan tədbirdə çıxış edib. 
Türkiyənin enerjisinin böyük bir coğ-
rafiyanı aydınladaraq təhlükəsizliyi, 
sabitliyi, inkişaf və tərəqqini təmin 
etdiyini vurğulayan nazir bu ölkənin 
vizyonunun postpandemiya dövründə 
də region üçün strateji əhəmiyyət 
daşıyacağını qeyd edib.

“Əgər biz güclü müstəqil dövlət qurmasaydıq, 
tarixi torpaqlarımızı işğaldan azad edə bilməzdik”

